Аса Мейірімді, ерекше Рахымды Аллаһтың атымен

Отыз сегізінші ереже:
«Салиқалы алдыңғы буынның (сәләфтардың) жолына қайшы келетіндер Исламның дұшпандарына Исламға күмән тағуларына есік ашып берді»

Аллаһ Тағала былай деді: 
﴿ لَوْ خَرَجُواْ فِيكُم مَّا زَادُوكُمْ إِلاَّ خَبَالاً ولأَوْضَعُواْ خِلالَكُمْ يَبْغُونَكُمُ الْفِتْنَةَ وَفِيكُمْ سَمَّاعُونَ لَهُمْ وَاللَّهُ عَلِيمٌ بِالظَّالِمِينَ ﴾
«Егер олар сендермен бірге жорыққа шыққанда, сендерге тәртіпсіздіктен басқа еш нәрсе қоспас еді, араларыңда бүлік сеуіп жүгірер еді. Сендердің араларыңда оларға құлақ салатындар да табылады. Аллаһ залымдарды жақсы біледі» («әт-Тәуба» сүресі, 47-аят).

(Ол) сондай-ақ былай деп айтты: 
﴿ يَا أَيُّهَا الَّذِينَ آمَنُواْ لاَ تَتَّخِذُواْ الْيَهُودَ وَالنَّصَارَى أَوْلِيَاء بَعْضُهُمْ أَوْلِيَاء بَعْضٍ وَمَن يَتَوَلَّهُم مِّنكُمْ فَإِنَّهُ مِنْهُمْ إِنَّ اللَّهَ لاَ يَهْدِي الْقَوْمَ الظَّالِمِينَ ﴾
«Әй, мүминдер! Яһудилер мен христиандарды көмекші және дос тұтпаңдар, өйткені олар бір-біріне көмектеседі. Сендерден кім оларды көмекші және дос тұтса, сонда, күдіксіз, ол солардан. Расында, Аллаһ залым елді тура жолға салмайды» («әл-Мәида» сүресі, 51-аят).


Шейхул-Ислам ибн ул-Каййим (Аллаһ оны рахым етсін) былай деді: «Бидғат иелері өздері үшін Исламның дұшпандарының көзқарастарын теріске шығару есіктерін жауып қана қоймай, кәпірлерге, олар Құран мен Сүннетке қарсы соғыса алатындай, басқа есіктерді де ашып берді. Кәпірлер олардың (ашып берген) есіктері арқылы кіреді де, Уахиға қарсы соғысу үшін бірігеді. Осы орайда олар ақыл Уахиға қарама-қайшы келеді деп мәлімдейді. Жалған сенім-көзқарастарды тек Сүннетке толық ілесу болғанда ғана теріске шығару мүмкін болмақ. Ал егер адам әлдебір нәрселерде Сүннетпен келіссе, ал басқа бір нәрселерде оған қайшы келсе, онда оның қарсыласы (оппоненті) оған дәл оның Сүннетке қайшы келетін жағынан келеді. Кім өтірікті жақтаушылардың келтіретін дәлелдеріне назар салса, сол олардың дәлелдері тек қарсыласы Аллаһ Тағала Өзінің Елшісімен жіберген және Кітабында түсірген нәрселерден әлденені қалдырған кезде ғана күшті болатынын көреді. Адамның ақиқаттан қалдырған нәрсесі өтірікті жақтаушының қолындағы ең күшті дәйекке айналады. Аллаһқа шүкір, өтірікті жақтаушыда Сүннетке оның шеңберінен шықпай ілесушіге қарсы ешқандай дәйегі жоқ. Ал егер адам Сүннеттің шеңберінен бір саусақтай мөлшерге болса да шықса, өтіріктің жақтаушылары бірден осыған жабыса келеді. Дәл сондықтан да Сүннет оған кірген адам қауіпсіздікте болатын Аллаһтың қамалы болып табылады. Сүннет тура жол болып табылады, әрі кім онымен жүрсе, сол міндетті түрде мақсатқа жетеді. Сүннет тура жолмен жүрушілерге нұр сыйлайтын айқын дәлел болып табылады» (Қз.: «әс-Сауа‘иқ әл-Мурсалә», 4/1255).

Сондай-ақ Ибн ул-Каййим (Аллаһ оны рахым етсін) былай деді: “Ақиқатқа еретін адам өтірікті жақтаушыларға қаншалықты бағынған болса, тек соншалықты ғана осал болады. Ал өтірікті жақтаушыларға келер болсақ, олардың көшбасшылары егер Аллаһтың түсіргені олардың ақылдарына, көзқарастары мен ұстанымдарына қайшы келсе, оны жек көреді. Әрі егер адам оларға әлдебір нәрселерде бағынса, онда Аллаһ Тағаланың мына сөздеріне ілігеді: «Расында, өздеріне тура жол айқындалғаннан кейін арттарына қайтқандарды шайтан қызықтыра алдады да, оларға ұзақ өмір уәде етті. Өйткені олар Аллаһтың түсіргенін жек көргендерге: «Сендерге кейбір істе бағынамыз», - деді. Аллаһ олардың сырларын біледі» («Мухаммад» сүресі, 25-26 аяттар)” (Қз.: «әс-Сауа‘иқ әл-Мурсалә», 4/1392).


Шейхул-Ислам ибн Таймийя (Аллаһ оны рахым етсін) былай деді: «Сүннетті тек ақиқат, шыншылдық және әділет арқылы ғана қорғап қалуға болады. Оны өтірік пен заңсыздық арқылы қорғап қалу мүмкін емес. Ал егер адам бір өтірікті басқа бір өтірік арқылы теріске шығарса, бір бидғатты басқа бір бидғатқа қарсы қойса, онда бұл сәләфтар мен имамдар сөккен нәрсе болып табылады» (Қз.: «Дар әт-Та‘аруд бәйна әл-Ақль уа ән-Нәқл», 7/182).
Алынған дереккөз: АбдуЛлаһ ибн Салих әл-‘Убайләннің «Сәләфтардың тәрбие мен түзету мәселесіндегі мәнһажының айқын түсіндірмесі» кітабы (шейх Салих ибн Фаузан ибн ’АбдиЛләһ әл-Фаузанның ескертпелерімен), 38-ереже. 

Араб тілінен орыс тіліне аударған: Арсен Абу Яхъя. 

Қазақ тіліне орыс тілінен аударған: «Абу Ханифа мирасы» сайтының редакциясы.
